
Abstract. In folk medicine Elaeagnus angustifolia is used to relieve asthma, diarrhea, 
fever, flatulence, jaundice, nausea, tetanus, urinary tract diseases, and vomiting. From 
the literature it is known that essential oil was isolated from flowers and its chemical 
composition was studied. Aqueous extracts of the fruit have an analgesic effect, and 
the antifungal and antibacterial activity of extracts from the aerial part of the plant 
has been studied. The purpose of this work is the qualitative and quantitative analysis 
of lipophilic compounds of the fruits of this plant using gas chromatography-mass 
spectrometry. Vitamins, carbohydrates, fatty acids, esters and sterols belonging to various 
groups of secondary plant metabolites were found. Among the secondary metabolites, 
DL--tocopherol (39.6325%), stigmasterol (17.1564%) and octacosane (9.8456%) 
predominate. Esters were found in small quantities - isobutylpropyl ester of phthalic acid 
(0.9129%), ethyl ester of heptadecanoic acid (0.9430%) and ethyl ester of hexadecanoic 
acid (0.8965%). All detected compounds in the extract have a certain biological 
activity. For example, tocopherol contained in the extract is a useful food component 
for mammals and humans. It is known that a lack of this vitamin leads to body fatigue 
and muscle dystrophy.  And stigmasterol exhibits strong pharmacological effects, such 

as anticancer, antiosteoarthritis, anti-inflammatory, antifungal, antiparasitic, antifungal, 
antibacterial, as well as immunomodulatory, antioxidant and neuroprotective properties. 
The data obtained from the research can serve as a basis for assessing the potential for 
pharmaceutical and medicinal use of the fruits of Elaeagnus angustifolia. 

Keywords: Elaeagnus angustifolia, extract, extractant, mass-spectrum, gas 
chromatography-mass spectrometry.

Аннотация. Дәстүрлі медицинада тар жапырақты жиде (Elaeagnus 
angustifolia) демікпе, диарея, қызба, метеоризм, сарыауру, жүрек айнуы, сіреспе, 
зәр шығару жолдарының аурулары мен құсуды басу үшін қолданылады. Әдеби 
шолудан гүлдерінен эфир майы алынып, оның химиялық құрамы зерттелгені 
айтылады. Жемістерінен алынған сулы сығындылар анальгетикалық әсерге ие, 
өсімдіктің жер үсті бөлігінен алынған сығындылар зең мен бактерияға қарсы 
белсенділік көрсететіні зерттелген. Жұмыстың мақсаты газ хроматография-масс-
спектрометрия әдісінің көмегімен аталмыш өсімдіктің жемісінің липофильді 
қосылыстарына талдау жүргізу болып табылады. Өсімдіктің екіншілік 
метаболиттерінің түрлі тобтарына жататын дәрумендер, көмірсутектер, май 
қышқылдары,  күрделі эфирлер мен стеролдар табылды. Сығынды құрамының 
жоғары мөлшерде DL--токоферол (39,6325%), стигмастерол (17,1564%) және 
октакозан (9,8456%) кездескен. Аз мөлшерде мына күрделі эфирлер – фтал 
қышқылының изобутилпропил эфирі (0,9129%), гептадекан қышқылының этил 
эфирі (0,9430%), гексадекан қышқылының этил эфирі (0,8965%) кездескен. 
Сығынды құрамындағы барлық қосылыстар белгілі бір биологиялық белсенділікке 

ие.  Мысалы сығынды құрамындағы токоферол сүтқоректілер мен адам үшін 
тағамның пайдалы компоненті болып табылады. Бұл дәруменнің жетіспеуі дененің 
шаршауы, бұлшықет дистрофиясына әкелетіндігі белгілі. Ал стигмастерол ісікке, 
остеоартритке, қабынуға, сусамыр, паразитке, саңырауқұлаққа, бактерияға қарсы, 
сонымен қатар иммуномодуляциялық, антиоксиданттық және нейропротекторлық 
қасиеттер сияқты күшті фармакологиялық әсерлерді көрсетеді.

Зерттеулер нәтижесінде алынған мәліметтер Elaeagnus angustifolia жемісінің 
фармацевтикалық және медициналық қолданылу әлеуетін бағалауға негіз бола 
алады.

Түйін сөздер: Elaeagnus angustifolia, cығынды, экстрагент, масс-спектр, газ 
хроматография-масс-спектрометрия. 

Аннотация. В народной медицине лох узколистный (Elaeagnus angusti folia) 
применяют для лечения астмы, диареи, лихорадки, метеоризма, желтухи, тошноты, 
столбняка, заболеваний мочевыводящих путей и рвоты. Согласно литературным 
данным, из цветков было выделено эфирное масло и изучен его химический 
состав. Водные экстракты плодов обладают обезболивающим действием, а также 
изучены их противогрибковая и антибактериальная активности.

Целью данной работы является качественный и количественный анализ 
липофильных соединений плодов этого растения методом газовой хроматографии-
масс-спектрометрии.

Обнаружены витамины, углеводы, жирные кислоты, сложные эфиры и стеролы, 
относящиеся к различным группам вторичных метаболитов растений. Среди 

вторичных метаболитов преобладают DL-α-токоферол (39,6325%), стигмастерол 
(17,1564%) и октакозан (9,8456%). В небольших количествах выявлены сложные 
эфиры: изобутилпропиловый эфир фталевой кислоты (0,9129%), этиловый эфир 
гептадекановой кислоты (0,9430%) и этиловый эфир гексадекановой кислоты 
(0,8965%).

Все обнаруженные соединения экстракта обладают определённой биоло-
гической активностью. Например, токоферол, содержащийся в экстракте, является 
полезным пищевым компонентом для млекопитающих и человека. Известно, что 
недостаток этого витамина приводит к утомляемости организма и дистрофии 
мышц.

Стигмастерол проявляет сильные фармакологические эффекты, такие как 
противораковое, противоостеоартритное, противовоспалительное, противо гриб-
ковое, противопаразитарное, антибактериальное, а также иммуно модулирующее, 
антиоксидантное и нейропротекторное действие.

Данные, полученные в результате исследований, могут стать основой для 
оценки потенциала фармацевтического и медицинского использования плодов 
лоха узколистного.

Ключевые слова: Elaeagnus angustifolia, экстракт, экстрагент, масс-спектр, 
газовая хроматография-масс-спектрометрия.

Кіріспе. Өсімдік құрамында біріншілік метаболиттерден (көмірсулар, 
аминқышқылдары, май қышқылдары, хлорофиллдер, цитохромдар, нуклеотидтер) 
бөлек, негізгі зат алмасуға түспейтін екіншілік метаболиттер бар екендігі белгілі. 
Екіншілік метаболиттер ішінде ең көп таралған тобтары: изопреноидтар, фенолды 
қосылыстар мен алкалоидтар. Жердегі флораның 10-15%, яғни 20-30 мың өсімдік 
құрамындағы екіншілік метаболиттер зерттелген. Олардың көбісі конститутивті, 
жартылай индуцибелді немесе индуцибелді қорғаныс қосылыстарының қызметін 
атқарады. Аталмыш метаболиттердің сан түрлі болуы, олардың орындайтын 
функцияларының көптүрлілігін қамтамасыз етеді. Олар өсімдікте экологиялық 
функциялар атқарады. Олар өсімдіктерді әртүрлі зиянкестер мен патогендерден 
қорғайды, өсімдіктің көбею үдерісіне қатысады, экожүйедегі өсімдіктердің бір-
бірімен және басқа да ағзалармен әсерлесуін қамтамасыз етеді.

Ертеректен екіншілік зат алмасу өнімдері медицина, ветеринария, 
фармакология және басқа да салаларда кеңінен қолданылып келеді. Бұған себеп 
екіншілік метаболиттердің  түрлі белсенділіктерге ие болу. Атап айтқанда фенолды 
қосылыстар биологиялық белсенділіктің кең спекртін көрсетеді – антиоксиданттық, 
қабынуға, ісікке  қарсы, капилляр нығайтатын және гепатопротекторлық 
белсенділікке ие (Nishino, et al, 2005).  Қазіргі таңда фармакология өнеркәсібінің 
басым міндеттерінің бірі жаңа өсімдік текті препараттарды енгізу арқылы 
дәрілік заттардың ассортиментін кеңейту болып табылады. Бірқатар аурулардың 
алдын алу және емдеу үшін қолданылатын өсімдік текті дәрілер синтетикалық 
аналогтардан тиімділігі жағынан кем түспейтіндігі белгілі. 

Фармацевтика саласы үшін перспективті өсімдіктердің бірі – тар жапырақты 

жиде (Elaeagnus angustifolia). Бұл өсімдік  Elaeagnaceae тұқымдасының өкілі, 
Батыс және Орталық Азияда, Ресейдің оңтүстігі мен Қазақстаннан бастап 
Түркия және Иранға дейін таралған ағаш. Дәстүрлі медицинада тар жапырақты 
жиде демікпе, диарея, қызба, метеоризм, сарыауру, жүрек айнуы, сіреспе, зәр 
шығару жолдарының аурулары мен құсуды басу үшін қолданылады (Asadiar, et 
al, 2012). E. angustifolia жемістерінен алынған сулы сығындылар айтарлықтай 
анальгетикалық әсер көрсету қабілеті бар (Karimi, et al, 2010). Тағы бір еңбекте осы 
өсімдік мүшелерінен алынған сығындылар зең мен бактерияға қарсы белсенділік 
көрсететіні зерттелген (Khan, et al, 2016). 

Гүлдерінде эфир майы бар, оның құрамынан этилциннамат (60,00%), 
гексагидрофарнезил ацетон (9,99%), пальмитин қышқылы (5,20%), фитол (3,29%) 
анықталған. Жапырақтарының эфир майынан этилциннамат (37,27%), фитол 
(12,08%), Z-3-гексенилбензоат (7,65%) табылған (Torbati, et al, 2016). Сонымен 
қатар ациклді флавонол гликозидтері - элеагнозидтер A-G де анықталған 
(Bendaikha, et al, 2014). 

Материалдар мен зерттеу әдістері.  Гександы сығынды мацерация көмегімен 
алынды. Сығындыны құрғату роторлы буландырғышта жүзеге асырылды. Құрғақ 
сығындының шығымы 1,88% құрады.

Сығындының химиялық компоненттері масс-селективным детекторлы  
(Agilent 5975C) газ хроматографта (Agilent 7890А) жүзеге асырылды. Газ 
хроматография-масс-спектрометрия талдауы келесі жағдайларда іске асты: бағана 
типі  – Rtx-100DHA;  бағана ұзындығы  –  30 м; бағана диаметрі  – 0,25 мм; бағана 
адсорбентінің қалыңдығы – 0,5 µм; буландырғыш температурасы – 2500С, бағана 
температурасы  – 60-300 °С; бағана қыздыру жылдамдығы  – 8 °С/мин; иондар 
көзінің температурасы - 230°С; квадрупольді конденсатор температурасы - 150°С; 
газ-тасымалдағыш – гелий; бағанадағы қысым  – 2 psi; сынама көлемі  – 1 мкл; 
масс-спектрлерді тіркеу режимі  - сканерлеу арқылы қол жеткізілді.

Нәтижелерді өңдеу автоматты түрде GS-MSD Data Analysis бағдарламасы 
көмегімен іске асырылды (Baisalova, et al, 2014) . 

Нәтижелер және оларды талқылау. 
Elaeagnus angustifolia құрамынан 15 органикалық қосылыс табылған (кесте 1). 

Ең көп мөлшерде DL--токоферол (39,6325%), стигмастерол (17,1564%), октакозан 
(9,8456%) кездескен. Пайыздық мөлшері 1%-дан кем қосылыстар қатарында фтал 
қышқылының изобутилпропил эфирі (0,9129%), гептадекан қышқылының этил 
эфирі (0,9430%), гексадекан қышқылының этил эфирі (0,8965%) анықталды. 

Пайыздық үлестері 1-8% құрайтын қосылыстар: тридекан (3,1134%); 
н-гексадекан қышқылы (3,6095%), 9,12-этилгексадекадиенат (2,0830%); (Z,Z,Z)-
9,12,15-октадекатриен-1-ол (1,8263%); беген спирті (5,8470%); гексадецилоксиран 
(6,2130%); кампестерол (1,8505%); н-тетракозанол-1 (1,4135%) және сквален (4, 
6569%).

Кесте 1 - Elaeagnus angustifolia жемісінің химиялық құрамы  
№ Ұстау уақыты, 

мин
Қосылыстар Пайыздық мөлшері, %

1 13,0986 Тридекан 3,1134
2 22,2413 Фтал қышқылының изобутилпропил эфирі 0,9129
3 22,4063 н-Гексадекан қышқылы 3,6095
4 22,8904 Гептадекан қышқылының этил эфирі 0,9430
5 27,0271 Октакозан 9,8456
6 27,3572 DL-α-Токоферол 39,6325
7 27,9733 9,12-этил гексадекадиенат 2,0830
8 28,0393 (Z,Z,Z)-9,12,15-октадекатриен-1-ол 1,8263
9 28,3254 Беген спирті 5,8470
10 28,5564 Гексадецилоксиран 6,2130
11 29,4476 Гексадекан қышқылының этил эфирі 0,8965
12 30,1847 Кампестерол 1,8505
13 30,2507 н-Тетракозанол-1 1,4135
14 30,9328 Стигмастерол 17,1564
15 31,6700 Сквален 4,6569

Сурет 1 - Elaeagnus angustifolia жемісі сығындысының хроматограммасы

Сурет 1-де тар жапырақты жиденің гексан сығындының химиялық құрамын 
талдау нәтижелерін көрсетеді. Хроматограммадағы шыңдар экстракттың жеке 
компоненттерін, олардың ұсталыну уақытын (минутпен) және шыңдардың 
биіктігімен көрсетілген салыстырмалы мөлшерін көрсетеді. Атап айтқанда 
ұсталыну уақыты 27,357 минутта DL-α-токоферолдың мөлшері - 39,6325% (сурет 
2) құрайды. 

Сурет 2 - DL-альфа токоферолдың масс спектрі

DL--токоферол, сонымен қатар Е витамині ретінде белгілі, көптеген 
биологиялық қасиеттеріне байланысты косметика мен тағам өнеркәсібінде кеңінен 
қолданылады. DL-альфа-токоферол өзінің күшті антиоксиданттық қасиеттерімен 
танымал. Ол бос радикалдарды бейтараптандыруға және жасушаларды тотығу 
стрессінен қорғауға көмектеседі, бұл сау жасуша мембраналарын сақтау және 
жасушалық зақымданулардың әртүрлі формаларын болдырмау үшін өте маңызды. 
Е дәрумені жасушалық сигнал жолдардың белсенділігін модуляциялауға және 
қабынуды азайтуға көмектеседі. Е дәрумені холестерин алмасуына ықпал етеді 
және атеросклеротикалық түйіндақтың тұрақтылығын сақтайды, бұл жүрек-
тамыр ауруларының алдын алу үшін маңызды (Kumar, et al, 2023). Cонымен қатар 
α-токоферолдың ісікке қарсы белсенділік көрсететіні дәлелденген. Мысалы, 
α-токоферолдың ORL-48 ауыз қуысының ісік жасушаларына қарсы әсерлерін 
анықтайтын зерттеулер жүргізілді (Zulkapli, et al., 2017).

Е дәрумені тағамдық құндылығын арттыру және витамин тапшылығын 
болдырмау үшін тағамға қосылады. DL-α-токоферол майлардың (сары май, 
маргарин, пісірме және қуырылған майлар, балық майы), майлы тағамдардың 
(құрамында кілегейі бар дайын десерттер, құрғақ сорпалар, какао, диеталық 
және мұздатылған тағамдар) тұрақтылығын арттыру үшін антиоксидант ретінде 
қолданылады .

Сонымен қатар, Elaeagnus angustifolia жемісінде стигмастерол айтарлықтай 
мөлшерде кездеседі, оның шыңы 17,1564% құрайды (сурет 3). Стигмастерол - 
тетрациклді тритерпендер класына жататын қанықпаған фитостерол. Бұл химиялық 
қосылыс ісікке, остеоартритке, қабынуға, диабетке, паразитке, саңырауқұлаққа, 
бактерияға қарсы белсенділіктері мен иммуномодуляциялық, антиоксиданттық 
және нейропротекторлық қасиеттер сияқты күшті фармакологиялық әсерлерді 

көрсетеді. Стигмастерол қандағы қант деңгейін бақылауды және метаболизмді 
жақсартады (Bakrim, et al, 2022).

Газ хроматография-масс спектрометрия әдісі сығынды құрамында қаныққан 
көмірсутектер – алкандардың көп мөлшерде екендігін дәлелдеп отыр. Октакозан 
антимикробтық, антиоксиданттық және қабынуға қарсы әсерлерге ие (Saragih, at 
al, 2019). Октакозан меланома ісігіне қарсы белсенділікке ие. Обырды емдеуде, 
әсіресе эпидермальді және баяу инвазивті меланома түрлерінде, мысалы, акральды 
лентигинозды меланома кезінде, ісікті хирургиялық алып тастауды қолдайтын 
көмекші құрал ретінде қолданылуы мүмкін (Carlos, at al, 2014).

Беген спирті, немесе докозанол, 22-көміртекті қаныққан алифатты майлы спирт 
болып табылады. Бұл қосылыс косметика өнеркәсібінде эмульгатор, жұмсартқыш 
және қоюлатқыш ретінде кеңінен қолданылады. Сонымен қатар, докозанолдың 
антимикробтық қасиеттері ғылыми тұрғыда дәлелденген (Ranganathan, et al, 2014).

Зерттеулер көрсеткендей, беген спирті Klebsiella pneumoniae және Staphylo-
coccus aureus бактерияларына антибактериалды әсер көрсетті (Kumari, et al, 2020).

АҚШ-тың азық-түлік және дәрі-дәрмектер сапасын бақылау басқармасы (FDA) 
докозанолды вирусқа қарсы фармацевтикалық препарат ретінде мақұлдаған. 
Зерттеулер көрсеткендей, бұл қосылыс липидті қабықшасы бар вирустардың 
(мысалы, HSV-1 және HSV-2) кең спектріне қарсы тиімді әсер етеді. Репликацияның 
бастапқы кезеңдерінде докозанол вирус пен иесінің жасушалық мембранасының 
бірігу процесін тежейді, осылайша вирус инфекциясының дамуын болдырмайды 
(Aoki, et al., 2015).

Сквален - холестерин биосинтезі процесінің аралық бөлігі болып табылатын 
тритерпен. Сквален - беткі полиқанықпаған тері липидтерінің негізгі компоненті. 
Ол теріні жұмсартатын, ылғалдандыратын және ісікке қарсы белсенділікке ие.  
Cква лен теріге тез сіңіп, терінің серпімділігін қалпына келтіреді (Huang, et al, 2009). 

н-Гексадекан қышқылы –  қаныққан май қышқылы, пальмитин қышқылы деп 
те аталады.  Ол ағза үшін маңызды энергия көзі болып табылады. Пальмитин 
қышқылы холестерин алмасуына қатысады және оның қандағы деңгейіне әсер 
етеді. Тамақ өнеркәсібінде пальмитин қышқылы әртүрлі майлар мен майлардың 
құрамдас қолданылады. Пальмитин қышқылы косметикада теріге эмолент ретінде 
қолданылады (Siswadi, et al, 2020).

Гексадекан қышқылының этил эфирі -  этил пальмитат ретінде белгілі, қаныққан 
май қышқылының эфирі болып табылады және кең спектрлі биологиялық 
белсенділік көрсетеді. Бұл қосылыс антиоксиданттық, гипохолестеринемиялық, 
нематоцидтік, пестицидтік қасиеттерге ие (Pawar, et al., 2023).

(Z,Z,Z)-9,12,15-октадекатриен-1-ол  — бұл үш қос байланысы және бірінші 
көміртектің атомында гидроксильді топ бар спирт. Спирттердің бұл өкілі 
антирадикалды және ісікке қарсы қасиеттерге ие (Zhou, et al, 2019).

Кампестерол — бұл фитостерол, құрылымы жағынан холестеринге ұқсас табиғи 
қосылыс. Кампестерол гиполипидемиялық әсерімен, яғни холестерин деңгейін 
төмендету қабілетімен, сондай-ақ антиканцерогендік қасиеттерімен танымал. 
Оның ісікке қарсы әсері антиангиогендік қасиеттерімен ішінара түсіндіріледі, бұл 

қасиет ісіктердің өсуі мен метастаздануы үшін қажетті жаңа қан тамырларының 
түзілуін тежейді (O’Callaghan, et al., 2013). 

Кампестеролдың антимикробтық белсенділігі әртүрлі микроорганизмдерге 
қарсы әсерімен ерекшеленеді. Бұл оның терпеноидтар тобының өкілі болуымен 
байланысты болуы мүмкін. Терпеноидтардың зеңге, амебаға, вирусқа  және 
бактерияға қарсы қасиеттері бар. Сонымен қатар, антиаллергендік әсерге ие және 
иммундық жүйені нығайтуға ықпал етеді. 

Кампестеролдың жоғары антиоксиданттық әлеуеті оның құрылымындағы 
гидроксил функционалдық топтарының болуымен түсіндіріледі. Бұл топтар 
гидроксил радикалдары, супероксид аниондары және липидті асқынтотықтарды 
бейтараптандыруға қабілетті. Мұндай антиоксиданттық белсенділік жасушаларды 
оксидативті стресстен қорғауда маңызды рөл атқарады және кампестеролдың 
микроорганизмдер мен басқа патогендерге қарсы әрекет ету механизміндегі 
негізгі фактор болуы мүмкін (Aliyu, et al.,2013).

н-Тетракозанол-1— бұл ұзын тізбекті майлы спирт болып табылатын 
органикалық қосылыс. Ол қабынуға қарсы әсер көрсетеді, сондай-ақ еркін 
радикалдарды бейтараптандыру қабілетіне ие (Kumari, et al, 2020). 

Тридекан — бұл алкандардың өкілі. Зерттеулер көрсеткендей, аталмыш 
қосылыс Bacillus subtilis, Enterococcus faecalis, S. aureus, Staphylococcus epidermidis, 
Escherichia coli, Pseudomonas aeruginosa және Klebsiella pneumoniae сияқты 
бактерияларға, сондай-ақ Candida albicans, Saccharomyces cerevisiae және Aspergillus 
niger сияқты  саңырауқұлақтарға қарсы антимикробтық белсенділік көрсетеді. 
Тридекан аз уытты болып саналады, бірақ көптеген көмірсутектер сияқты, ол тері 
немесе кілегей қабықшаларын тітіркендіруі мүмкін (Faridha,  et al, 2016).

Сурет 3 – Стигмастеролдың масс спектрі 

Қорытынды
Алғаш рет Elaeagnus angustifolia өсімдігінің жемістеріндегі липофильді 

қосылыстарға жүргізілген газ хроматография-масс-спектрометрия талдаулары 
нәтижесінде гександы сығынды құрамынан 15 органикалық қосылыс анықталды. 
Олар көмірсутектер, май қышқылдары,  күрделі эфирлер және стеролдар сияқты 
органикалық қосылыстардың түрлі кластарына жататын химиялық қосылыстар. 
Әсіресе, DL-α-токоферол (39,6325%), стигмастерол (17,1564%) және октакозан 
(9,8456%) қосылыстары жоғары мөлшерде анықталды.  

Зерттеу нәтижесінде анықталған қосылыстардың барлығы дерлік белгілі бір 
белсенділіктерге ие. Олар ісікке, остеоартритке, қабынуға, диабетке, паразитке, 
зеңге, бактерияға қарсы, антиоксиданттық, иммуномодуляциялық және 
нейропротекторлық сияқты маңызды фармакологиялық қасиеттердің кең ауқымын 
қамтиды. Бұл мәліметтер Elaeagnus angustifolia өсімдігінің фармацевтикалық 
және медициналық қолданылу әлеуетін арттыруға негіз бола алады.

